
საქართველოს პარლამენტის სპორტისა და ახალგაზრდულ საქმეთა კომიტეტისა და განათლების, მეცნიერების, კულტურისა და სპორტის სამინისტროს ერთობლივი საჯარო კონსულტაციის ოქმი
ოქმი №5

1 აგვისტო, 2018 წ.
სამეგრელოს რეგიონი
მის: ქ. ზუგდიდი,  იონა მეუნარგიას №6, 
ზუგდიდის მოსწავლე-ახალგაზრდობის სასახლე

შეხვედრას ესწრებოდნენ: სამეგრელოს რეგიონის მუნიციპალიტეტების წარმომადგენლები სპორტის დარგში, რეგიონალური სპორტული ორგანიზაციების, კლუბების, ასოციაციების, კავშირების წარმომადგენლები, მწვრთნელები, სპორტსმენები, საჯარო სკოლები ( დირექტორები და ფიზიკური აღზრდის პედაგოგები), საბავშვო ბაღები, სტუდენტური თვითმმართველობების ადგილობრივი რესურსცენტრების წარმომადგენლები, არასამთავრობო ორგანიზაციები, ადგილობრივი მედია და სხვა დაინტერესებული პირები; 
(სულ 168 მონაწილე)


დღის წესრიგი:
შეხვედრის მონაწილეებს სიტყვით მიმართეს: 
მიხეილ ყაველაშვილმა - საქართველოს პარლამენტის სპორტისა და ახალგაზრდულ საქმეთა კომიტეტის თავმჯდომარე; 
მერაბ ქვარაიამ - საქართველოს პარლამენტის წევრი;
ლაშა გოგიამ - ქ. ზუგდიდის მერი;

შეხვედრის მეორე ნაწილი დაეთმო მონაწილეებისთვის ,,ფიზიკური აღზრდისა და სპორტის შესახებ“ საქართველოს კანონის პროექტისა და ,,მასობრივი სპორტის ხელმისაწვდომობისა და განვითარების სტრატეგიის ძირითადი მიმართულებების  გაცნობას და დისკუსიას.


საჯარო დისკუსია:

შეხვედრაზე გამოითქვა შემდეგი შინაარსის შენიშვნები:
1. სახელმწიფომ უნდა შექმნას ერთიანი პოლიტიკა სპორტის სფეროში, რომელიც მოიცავს ყველა სფეროს გაერთიანებას ჯანსაღი ცხოვრების წესის დამკვიდრებისათვის.
2. ახალმა კანონმა უნდა განსაზღვროს საგანმანათლებლო დაწესებულებების დაწყებით და შემდგომ საფეხურებზე ფიზიკური აღზრდისა და სპორტის მასწავლებელთა კვალიფიკაციის სტანდარტი;
3. კანონმა დაადგინოს შეღავათები სპორტსმენებისთვის, რომელიც სწავლობენ საგანმანათლებლო დაწესებულებებში. კერძოდ, შეჯიბრების და შეკრებების დროს გაცდენილი სასწავლო საათები ჩაეთვალოთ საპატიოდ;
4. კანონმა უნდა უზრუნვეყოს მწვრთნელებისათვის პედაგოგის სტატუსის მინიჭება, რაც საშუალებას მისცემს მათ ისარგებლონ შეღავათებით და ჰქონდეთ სათანადო ანაზღაურება;
5. დადგინდეს სპორტული ობიექტის მშენებლობის სტანდარტი, რომელშიც გათვალისწინებული იქნება შშმ პირთათვის ადაპტირებული გარემო პირობები, ასევე უზრუნველყოფილი იქნას არსებული ინფრასტრუქტურის ადაპტირება;


შეხვედრაში მონაწილე პირებმა ასევე დასვეს შემდეგი საკითხები:
1. უმაღლეს სასწავლებლებში შეიქმნას დაუსწრებელი სწავლების ჯგუფები, სადაც ფიზიკური აღზრდის მასწავლებლებს ექნებათ საშუალება ისწავლონ და გადაემზადონ;
2. სპორტული ობიექტების არასწორი დაგეგმარება, მაგ. მოედნები განთავსებულია დაუსახლებელ პუნქტებში სავალი გზის მიმდებარედ, ამიტომ  მისი გამოყენება ვერ ხდება;
3. შეიქმნას ფიზიკური აღზრდის და სპორტის კონცეფცია, რომელიც საშუალებას მისცემს სპორტის პედაგოგებს საგანმანათლებლო პროცესი წარმართონ კონცეფციის შესაბამისად;
4. სამეგრელოს რეგიონში არ არსებობს სათანადო სპორტული ინფრასტრუქტურა, მწირია საშეჯიბრო დაფინანსება, მიმდინარეობს სპორტის სპეციალისტების საზღვარგარეთ გადინება, არასაკმარისი ანაზღაურების გამო;
5. სპორტსმენის წარმატების შემთხვევაში, მიღებული ჰონორარის ნაწილი უნდა მიეცეს პირად მწვრთნელს;
6. გადამზადდეს განათლების, მეცნიერების, კულტურისა და სპორტის სამინისტროს დაქვემდებარებაში არსებული სიპების წარმომადგენლები, რათა საერთაშორისო დონორ ორგანიზაციებთან თანამშრომლობით მოიზიდონ გარე ფინანსური რესურსი სპორტის განვითარებისათვის;

შეხვედრის შეჯამება
შეხვედრის დასასრულს,  კომიტეტის თავმჯდომარემ, დადებითად  შეაფასა მონაწილეთა აქტიურობა და მოუწოდა მათ დამატებითი შენიშვნები და წინადადებები, ასეთის არსებობის შემთხვევაში,   გამოგზავნონ ელექტრონული ფოსტის მეშვეობით. 

